
მედიამონიტორინგი26.07.2016
ტელევიზია  
26.07.2016
არხი:	 იმედი
გადაცემა:  იმედის დილა
წლების მანძილზე პაციენტთა თემი ცდილობდა ცე ჰეპატიტი წარმოეჩინა როგორც დიდი პრობლემა და ეს ასეც იყო და არის, შეინიშნება სასიკეთო ძვრა. ელიმინაციის პროგრამა ერთ-ერთი ყველაზე წარმატებულია. 28 ივლისი ცე ჰეპატიტის საერთაშორისო დღეა
http://mediamonitoring.ge/mms/includes/video/video.php?id=3792496
--- 

25.07.2016
არხი:	 ტვ პირველი
გადაცემა:  ბიზნეს კონტრაქტი 15:00
"საყოველთაო ჯანდაცვა არ შეიცვლება და არ დაბრუნდება მიზნობრივ ჯანდაცვაზე“, - ამის შესახებ ჟურნალისტებს ჯანდაცვის მინისტრმა დავით სერგეენკომ განუცხადა. მისი თქმით რეფორმები გაგრძელდება იმ კუთხით, რა კუთხითაც არის მსოფლიო ჯანდაცვის ორგანიზაციის რეკომენდაციები. მინისტრის განცხადებით, არსებული ბიუჯეტის ფარგლებში მოსახლეობამ რაც შეუძლება მეტი სარგებელი უნდა მიიღოს. "საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე. რეფორმების ცვლილებები მიმართული იქნება იქითკენ, როგორიცაა ჯანდაცვის მსოფლიო ორგანიზაციის პოლიტიკა, რომ არსებული ბიუჯეტის ფარგლებში მოსახლეობამ უფრო მეტი სარგებელი მიიღოს“, - განაცხადა დავით სერგეენკომ. საყოველთაო ჯანდაცვის შესახებ საუბრობენ გადაცემის სტუმრები ჯანდაცვის კომიტეტის თავმჯდომარე დიმიტრი ხუნდაძე, თავისუფალი დემოკრატების წევრი კოკა ფრუიძე, ახალი პოლიტიკური ცენტრი გირჩის წევრი ვახტანგ მეგრელიშვილი.
http://mediamonitoring.ge/mms/includes/video/video.php?id=3790250
--- 

25.07.2016
არხი:	 I არხი
გადაცემა:  ეკონომეტრი
2016 წლის იანვარ-ივნისის უარყოფითმა სავაჭრო ბალანსმა მთლიანი საგარეო ვაჭრობის 67 % შეადგინა, რაც ფაქტობრივად ისტორიული მაქსიმუმია. ანალიტიკოსების ნაწილი ასეთ უზარმაზარი გარღვევის მიეზად ცე ჰეპატიტის მკურნალობის პროგრამის ფარგლებში შემოტანილი მედიკამენტების იმპორტს თვლის.
http://mediamonitoring.ge/mms/includes/video/video.php?id=3791660
--- 

25.07.2016
არხი:	 I არხი
გადაცემა:  მოამბე 16:00
9 თვის დემეტრე ქარქაშაძეს დახმარება ესაჭიროება. მას ცერებრალური დამბლა დაუდგინდა. ბავშვი სოფელ ღვანკითში ცხოვრობს, ოჯახს კი მისი თბილისში ჩამოყვანა და მკურნალობის დაწყება სურს, თუმცა ამის საშუალება არ აქვს.
http://mediamonitoring.ge/mms/includes/video/video.php?id=3791534
--- 


ინტერნეტი
25.07.2016	
მედიასაშუალება: http://2030.news/index.php?newsid=11098

სიცოცხლის გადასარჩენად
29 წლის მარიამ ჭელიძეს ფარისებრი და ლიმფური ჯირკვლის ავთვისებიანი სიმსივნე დაუდგინეს. სასწრაფოდ ესაჭიროება ოპერაციის გაკეთება თურქეთში, რომელიც 9 ათასი დოლარი ჯდება. 
--- 

25.07.2016	
მედიასაშუალება: http://epn.ge/?id=28197

„ევროპა დონა საქართველო” მეტასტაზური პაციენტების დასახმარებლად სახელმწიფოს მიმართავს
26 ივლისს, 11:00 საათზე, სასტუმრო „რედისონ ბლუ ივერიაში“ „ევროპა დონა -საქართველო“ გამართავს პრესკონფერენციას. ღონისძიების მიზანია, საზოგადოების ინფორმირება და კიდევ ერთხელ შეხსენება ძუძუს კიბოს დამიზნებითი თერაპიის ეფექტურობისა და მისი ხელმისაწვდომობის გაზრდის მხარდამჭერი კამპანიის შესახებ. ღონისძიებას დაესწრებიან თბილისის საკრებულოს, მერიისა და ჯანდაცვის სამინისტროს შესაბამისი სამსახურების, „ევროპა დონა საქართველოს“ წარმომადგენლები, ექიმი-ონკოლოგები, დარგის სპეციალისტები, პაციენტები, კამპანიის მხარდამჭერები და სხვა. შეგახსენებთ, რომ 2015 წლის თებერვალში „ევროპა დონა-საქართველომ“ სწორედ ამ სახელწოდებით, დაიწყო საინფორმაციო კამპანია „სამიზნე სიცოცხლისთვის“. აქცენტები გაკეთდა ძვირადღირებულ პრეპარატზე , რომელიც ეფექტურია, თუმცა პაციენტებისთვის ნაკლებად ხელმისაწვდომი. შემუშავდა პეტიცია, რომლის მიხედვით ხელმომწერები სახელმწიფოს მხრიდან ჯანდაცვის პროგრამის ფარგლებში ძუძუს კიბოთი დაავადებული პაციენტებისთვის დამიზნებით ბიოლოგიურ პრეპარეტებზე ხელმისაწვდომობის გაზრდას ითხოვდნენ. მოგვიანებით, თბილისის საკრებულომ, მერიისა და ჯანდაცვის სამინისტროს შესაბამისმა სამსახურებმა მიიღეს უმნიშვნელოვანესი გადაწყვეტილება და პირველადი ძუძუს კიბოს პირველი, მეორე და მესამე სტადიის 320 პაციენტის მკურნალობა ბიუჯეტიდან დაფინანასდა. „უკანასკნელი 50 წლის განმავლობაში ახალმა აღმოჩენებმა და ინოვაციებმა გააღრმავა ცოდნა კიბოს შესახებ. მნიშვნელოვანი პროგრესი იქნა მიღწეული დიაგნოსტიკის, სკრინინგის, ქირურგიის, რადიოთერაპიის, ქიმიოთერაპიის, კომბინაციური და დამიზნებითი ანუ თარგეთული თერაპიის თვალსაზრისით. დამიზნებითი თერაპიის დროს პრეპარატი უშუალოდ მიმართულია და აინჰიბირებს სიმსივნურ უჯრედში მიმდინარე პროცესს, რომელიც წამყვანი ფაქტორია ცალკეული სიმსივნეების განვითარებასა და ზრდაში. აქედან წარმოიშვა მისი სახელწოდებაც - „დამიზნებითი თერაპია“. რადგან დამიზნებითი თერაპია სპეციფიურად მიმართულია კიბოს უჯრედებზე, ის ძალზე ეფექტურია, ნაკლებ ზიანს აყენებს ნორმალურ უჯრედებს და გააჩნია ნაკლები გვერდითი მოვლენები სტანდარტულ ქიმიოთერაპიასთან შედარებით. 320 პაციენტის სიცოცხლის ხარისხი მნიშვნელოვნად გაუმჯობესდა, რაც ცალსახად სახელმწიფოს მხარდაჭერის დამსახურებაა, ამ ქალბატონებს შედარებით ნაკლებ სტრესში უწევთ ცხოვრება, რის ფონზეც მკურნალობაც უფრო ეფექტურია. ახლა დროა, ვიფიქროთ მეტასტაზურ პაციენტებზე და მათი დროული მკურნალობისთვის გამოსავლის ძიებაზე. ჩვენი კამპანიის მეორე ეტაპზეც, სამიზნედ ისევ სიცოცხლეა. საქართველოში დამიზნებითი თერაპია პაციენტთა უმრავლესობისთვის სამწუხაროდ, ხელმისაწვდომი არ არის,“ - განმარტავს „ევროპა დონა-საქართველოს“ პრეზეიდენტი ანა მაზანიშვილი. „სამიზნე სიცოცხლისთვის“ ფარგლებში, „რადისონ ბლუ ივერია“ ახალი ინიციატივით გამოდის და ძუძუს კიბოთი დაავადებულთა დასახმარებლად, იწყებს კამპანიას „BluforPink”, რომელშიც ჩართვა შეუძლია ნებისმიერ ბიზნეს კომპანიასა და ინდივიდუალურად მოქალაქეებს . საქართველოში ყოველწლიურად, ძუძუს კიბოს 1500-ზე მეტი ახალი შემთხვევა ფიქსირდება და ამ სენისგან წელიწადში 900-ზე მეტი ქალი იღუპება. დროულად დასმული დიაგნოზის შემთხვევაში, სიმსივნე განკურნებადია. კამპანია მიზნად ისახავს, იმ ქალების სიცოცხლისთვის აუცილებელი ფინანსების მოგროვებას, ვისაც სამკურნალოდ საშუალება არ აქვს. შეგროვილი თანხა მთლიანად გადაირიცხება ძუძუს კიბოსთან ბრძოლის საქველმოდმედო ფონდში „ევროპა დონა-საქართველო“. საქველმოქმედო აქციის წესები: 1)გადაიღე ფოტო - ლურჯი მაისურით/დეტალით/მაკიაჟით 2)ატვირთე ფეისბუქზე ან ინსტაგრამზე ჰეშთაგით - #BluForPink 3) გამოიწვიე კამპანიაში ჩასართველად შენი 3 მეგობარი ან მეგობარი კომპანია 4)გადარიცხე თანხა - მობ: 0 901 700 002 საქართველოს ბანკი: GE 82 BG 0000 0001 6254 9800 თი ბი სი ბანკი: GE 42 TB 7168536020100002 „ევროპა დონა საქართველოს“ - ეს არის ორგანიზაცია, რომელიც საქველმოქმედო აქტივობებს პერიოდულად ახორციელებს. ჩვენ ვართ "პაციენტები პაციენტებისთვის". მთავარი სამიზნე ჩვენთვის სიცოცხლეა , ონკოლოგიური პაციენტებისთვის კი სიცოცხლე ის შანსია , რაც მიზანმიმართული და სათანადო მკურნალობის შედეგად გვეძლევა. ორგანიზაციამ ამ ხნის მანძილზე მრავალი პროექტი განახორციელა,რომლის ფარგლებშიც დახმარება გაეწია მრავალ ქალბატონს. ჩვენ ვეხმარებით მათ, ვისაც ჩვენი დახმარება ყველაზე მეტად სჭირდებათ! მნიშვნელოვანია, რომ საქართველოს მოსახლეობა, ბიზნეს და სამოქალაქო სექტორი საქველმოქმედო პროცესში აქტიურად ჩაერთოს, რადგან ერთად ვებრძოლოთ და დავამარცხოთ ისეთი საშიში დაავადება, როგორიც ძუძუს კიბოა.
--- 

25.07.2016	
მედიასაშუალება: http://kvira.ge/%E1%83%9B%E1%83%94%E1%83%A2%E1%83%90%E1%83%93%E1%83%9D%E1%83%9C%E1%83%98%E1%83%A1-%E1%83%9E%E1%83%A0%E1%83%9D%E1%83%92%E1%83%A0%E1%83%90%E1%83%9B%E1%83%90%E1%83%A8%E1%83%98-%E1%83%A1%E1%83%90%E1%83%A1/

მეტადონის პროგრამაში სასულიერო პირებიც არიან ჩართულები
მეტადონის ჩანაცვლებითი თერაპიით მოქმედი სასულიერო პირებიც სარგებლობენ“, – ამის შესახებ ნარკომანიის პრევენციის ცენტრის ხელმძღვანელი ლაშა კილაძე გაზეთ „პრაიმტაიმთან“ ინტერვიუში საუბრობს. მისი ინფორმაციით, მეტადონის პროგრამაში სასულიერო პირების გარდა, ცნობილი მსახიობები, შოუბიზნესის წარმომადგენლები და ყოფილი სპორტსმენებიც არიან ჩართულნი. „ეს პროგრამა სახელმწიფოს მხარდაჭერით მუშაობს. მეტადონის ჩანაცვლებით თერაპიაში ჩართულია დახლობით 3 000-მდე ადამიანი. ამის გარდა, არის სუბოქსინის ჩანაცვლებითი თერაპია, თუ არ ვცდები, 150 ადამიანი სარგებლობს ამ პროგრამით. პროგრამაში ჩართვაზე გადაწყვეტილებას იღებს საექიმო კომისია, რომელიც პაციენტის ჯანმრთელობის მდგომარეობას ამოწმებს, თუ პაციენტი აკმაყოფილებს პროგრამის კრიტერიუმებს, მხოლოდ ამის შემდეგ ხდება მისი ჩართვა პროგრამაში. სოციალურად დაუცველებისთვის პროგრამა უფასოა. რაც შეეხება მათთან გათანაბრებულ პირებს, მათ მდგომარეობას, მიმართვის შემთხვევაში, განიხილავს ქალაქის მერია და არსებული კრიტერიუმების დაკმაყოფილების შემთხვევაში, მუნიციპალიტეტი მათაც აფინანსებს. აქვე ვიტყვი, რომ მეტადონის ჩანაცვლებითი თერაპია უფასოა ინფიცირებული პირებისთვის“, – აცხადებს ლაშა კილაძე გაზეთ „პრაიმტაიმთან“ ამავე ინტერვიუში ლაშა კილაძე იმ სასულიერო პირებზეც საუბრობს, ვინც „მეტადონის“ პროგრამით სარგებლობენ. „თუ ეკლესია არ უკრძალავს, მაშინ აქვს უფლება მიიღოს ეს დახმარება. ისიც ხომ ჩვეულებრივი მოქალაქეა, აქ უფრო ეთიკურ კონფლიქტთან გვაქვს საქმე. ვთქვათ, როგორ ათავსებს ერთმანეთან ნარკოტიკის მოხმარებას და სასულიერო მოღვაწეობას ეკლესიაში, ეს ნარკოლოგებისთვის პრობლემას არ წარმოადგენს. ეს შეიძლება ეკლესიის პრობლემა გახდეს. ეს მისი დისკრეციული უფლებაა და მას შეუძლია ჩაერთოს პროგრამაში. კიდევ ერთხელ ვიმეორებ, არც სახელმწიფოს და არც საზოგადოებას არ აქვს უფლება, უარი უთხრას დახმარებაზე, თუმცა, თავისთავად, მეტადონის პროგრამაში სასულიერო პირის ნახვა არ არის სასიამოვნო, მაგრამ მას ვერავინ წაართმევს ამ უფლებას“, – აცხადებს ლაშა კილაძე.
--- 

25.07.2016	
მედიასაშუალება: http://www.newposts.ge/?l=G&id=114823-%E1%83%9B%E1%83%90%E1%83%A0%E1%83%98%E1%83%A1%2C+%E1%83%9D%E1%83%97%E1%83%90%E1%83%AE%E1%83%98

„ეს მარის ოთახია... ქუჩაში გაიზარდა, არავინ ჰყავს… გამივრცელეთ, ექიმს ვეძებ“
„ჩვენ ასეთ ადამიანებს "ბოზებს" ვეძახით და გვეზიზღებიან, არადა არიან ჩვეულებრივად, ყველასგან მიტოვებულნი და ყველაზე უბედურები“ - წერს აკა სინჯიკაშვილი სოციალურ ქსელში და ამჯერად დახმარებას მარისთვის ითხოვს. აკა სინჯიკაშვილი: „ეს მარის ოთახია... ქუჩაში გაიზარდა, არავინ ჰყავს. არ ახსოვს რამდენი წლისაა. ამ რაღაც შენობაში გაატარა ზამთარი გათბობის და ფანჯრების გარეშე. არ ჰყავს ახლობლები, არ აქვს პირადობის მოწმობა. დაავადებულია ნერვული დაავადებებით მათ შორის ეპილეფსიით. ხშირად ერევა მეტყველება და ავიწყდება ფაქტები... შესახედაობით მართლა ძვალი და კანია დარჩენილი 40 კგ-ც არ იქნება ალბათ... ავადმყოფობის გამო არ შეუძლია მუშაობა. თავს ირჩენს მეზობლის კურდღლების მოვლით და როცა აღარც საჭმელი აქვს და აღარც წამლები ღამე გადის და ტრასაზე დგება...  ჩვენ ასეთ ადამიანებს "ბოზებს" ვეძახით და გვეზიზღებიან, არადა არიან ჩვეულებრივად ყველასგან მიტოვებული და ყველაზე უბედური ადამიანები. ზოგჯერ საჭმელი მიმაქვს ხოლმე მათთვის, იმიტომ რომ არასოდეს არ აქვთ და სულ შიათ. პირდაპირ მიწაზე სძინავთ, არცერთს არ აქვს პირადობის მოწმობა და არანაირი საბუთი. ბევრმა არ იცის წერა-კითხვა, და ნებისმიერი მარტივი დაავადება ხშირად მათის სიკვდილით მთავრდება. ერთი ფილტვების ანთებით გარდაიცვალა, ერთი ზამთარში გაიყინა და ჩვენით დავასაფლავეთ. გეხვეწებით ნუ შეგვეზიზღება და ადამიანებივით მოექეცით. უმრავლესობა ძალით, ზიზღით და გამოუვალი მდგომარეობის გამო აკეთებს ამას . ან როგორ მიდიან ასეთ ნახევარ ადამიანებთან ეს საქონელი ტიპები და 5 ლარის სანაცვლოდ მომსახურებას იღებენ . მარის სასწრაფოდ სჭირდება ექიმები კონსულტაცია, ნევროლოგის პირველ რიგში. თუ ვინმე ხართ ისეთი რომ პირადობის გარეშე გასინჯოთ და წამლები გამოუწეროთ, წამლებს მე ვუყიდი. ხვალ დავპირდი მოვალთქო და აუცილებლად მივალ“. იქნებ რამდენიმე მაინც გადავარჩინოთ სიკვდილს... თუ ნახავთ და დაელაპარაკებით ნახავთ როგორი უბრალო და საცოდავი გოგოა. გამივრცელეთ იქნებ ვინმე იყოს ასეთი ექიმი ან კლინიკა .
--- 

ბეჭდვითი მედია
_____________________________________________________________________________ 

მედიასაშუალება: 	კავკასიან ბიზნეს ვიქი

ჯანდაცვის მსოფლიო ორგანიზაცია და მსოფლიო ბანკი დადებითად აფასებენ საყოველთაო ჯანდაცვის პროგრამას
შრომის, ჯანდაცვის და სოციალური დაცვის მინისტრ დავით სერგეენკოს განცხადებით, საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე. სერგეენკომ ჟურნალისტებს განუცხადა, სადაც ჯანდაცვის მსოფლიო ორგანიზაციამ და მსოფლიო ბანკმა ღონისძიება სახელწოდებით „საყოველთაო ჯანდაცვის პროგრამის პროგრესი და საერთაშორისო შეფასება“ გამართეს. სერგეენკოს თქმით, დღეს არის საშუალება, რომ სამი წლის განმავლობაში ჯანდაცვის მიმართულებით გატარებული რეფორმები ერთიანად შეფასდეს ისეთი ყველაზე უფრო ავტორიტეტული ორგანიზაციების მიერ, როგორიცაა ჯანდაცვის მსოფლიო ორგანიზაცია და მსოფლიო ბანკი. „მათ აქვთ ძალიან ნათელი, აღქმადი გზავნილები, რომლებიც არის ორი მიმართულებით. პირველი, რომ რეფორმა სწორია და მიმართულება, რომელიც ჯანდაცვის სისტემას აქვს აღებული, სწორია. ძირითადი მაჩვენებლები მნიშვნელოვნად გაუმჯობესებულია. რჩება გამოწვევები, რომელზეც ჩვენ გვექნება ძალიან დეტალური განხილვა“, - განაცხადა დავით სერგეენკომ. მინისტრმა აღნიშნა, რომ საყოველთაო ჯანდაცვის პროგრამა არ შეიცვლება და არ დაბრუნდება მიზნობრივ ჯანდაცვაზე. „რეფორმების ცვლილებები მიმართული იქნება იქითკენ, როგორიცაა ჯანდაცვის მსოფლიო ორგანიზაციის პოლიტიკა, რომ არსებული ბიუჯეტის ფარგლებში მოსახლეობამ უფრო მეტი სარგებელი მიიღოს. ეს გამოიხატება ორი მიმართულებით: პირველი - განახლება მოხდება კერძო დაზღვეულებისა და საყოველთაო ჯანდაცვის მონაწილეების ბაზების, რაც მნიშვნელოვან თანხებს გამოათავისუფლებს და მიმართული იქნება მთავარი გამოწვევისკენ როგორიცაა ის მედიკამენტები, რომელიც პაციენტმა მთელი ცხოვრების მანძილზე უნდა სვას ქრონიკული დაავადებების გამო. რაც შეეხება სტაციონარულ კომპონენტს, როდესაც პაციენტი მკურნალობს, მას რა თქმა უნდა, მედიკამენტებს აუნაზღაურებს სახელმწიფო“, - განაცხადა დავით სერგეენკომ.
http://mediamonitoring.ge/mms/includes/image.php?id=3792793&name=26.07.2016+-+%E1%83%99%E1%83%90%E1%83%95%E1%83%99%E1%83%90%E1%83%A1%E1%83%98%E1%83%90%E1%83%9C+%E1%83%91%E1%83%98%E1%83%96%E1%83%9C%E1%83%94%E1%83%A1+%E1%83%95%E1%83%98%E1%83%A5%E1%83%98&p=1&lang=Ge
--- 

მედიასაშუალება: 	ქრონიკა+

დიდი არეულობა "არამიანცის" კლასტერში
თბილისის პირველ კლინიკურ საავადმყოფოში, "არამიანცის" კლასტერში, დიდი არეულობაა. ნაწილი კლინიკების შესაძლოა, გაიფიცოს, ზოგიერთი კლინიკის ხელმძღვანელი მზად არის, შიმშილობა გამოაცხადოს, მაგალითად, დიღმის საავადმყოფოთა კლასტერი, სადაც, შეიძლება ითქვას, იგივე ვითარებაა.
http://mediamonitoring.ge/mms/includes/image.php?id=3792536&name=26.07.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
--- 

მედიასაშუალება: რეზონანსი

ქართველი ბავშვების გონებრივი განვითარება საფრთხეშია!
საქართველოს მოსახლეობის დიდი ნაწილი სრულფასოვნად ვერ იკვებება. სპეციალისტები საგანგაშო მაჩვენებლებს აქვეყნებენ. ქართველი ბავშვების უმეტესობა ხორცს, რძის პროდუქტებს იშვიათად იღებს, რაც მოზარდი თაობის გონებრივ განვითარებაზე მოქმედებს. სასურსათო უსაფრთხოების დღეს მოქმედი ნორმები რეალობას სრულიად აცდენილია, თუმცა საერთაშორისო ორგანიზაციების თვალის ასახვევად ამტკიცებენ, რომ ამ მხრივ საქართველოში არც ისე სავალალო ვითარებაა. დღე-ღამეში თანამედროვე ადამიანი საკვებად დაახლოებით 1,5-2 ლიტრ წყალს და 800-900 გრამამდე საკვებს იყენებს. სხვათა შორის, ჩვენი პლანეტის მოსახლეობის (7 მლრდ) სადღეღამისო რაციონი დღეისათვის 6.3 მილიონ ტონა საკვებს შეადგენს. აკადემიკოსი პაატა კოღუაშვილი აღნიშნავს, რომ კაცობრიობის დიდი ნაწილი განიცდიდა და განიცდის ზოგიერთი სახეობის საკვები პროდუქტის დეფიციტს (დღეს მსოფლიოში 1 მლრდ-მდე ადამიანი შიმშილობს, ხოლო 2,2 მლრდ სასმელი წყლის დეფიციტს განიცდის). რაციონალური კვება გულისხმობს სამი ძირითადი პრინციპის დაცვას: ენერგიის ბალანსის უზრუნველყოფა, გარკვეულ საკვებ ნივთიერებებზე ორგანიზმის მოთხოვნილების დაკმაყოფილება, კვების რეჟიმის დაცვა. "სრულფასოვანია სურსათი, თუ იგი საკმარისი რაოდენობით შეიცავს ადამიანის ჯანმრთელობისთვის აუცილებელ ცილებს, ცხიმებს, ნახშირწყლებს, ვიტამინებს, მინერალებს, მიკროელემენტებს. ხელისუფლება ვალდებულია მოსახლეობას შეუქმნას ისეთი სოციალური პირობები, რომ მან შეძლოს ჯანმრთელობისთვის აუცილებელი რაოდენობის დაბალანსებული საკვების შეძენა-მოხმარება", - აღნიშნავს პაატა კოღუაშვილი. კერძოდ, ფიზიოლოგიური ნორმების შესაბამისად, საკვებ რაციონში პური უნდა შეადგენდეს დღეში - 350 გრამს, ხორცი - 200 გრამს, რძე და რძის ნაწარმი - 960 გრამს, კარტოფილი - 170 გრამს, ბოსტნეული - 370 გრამს, ხილი - 210 გრამს, თევზი - 50 გრამს, ცხიმი - 30 გრამს, შაქარი - 100 გრამს. ეს ნორმები ემყარება საერთაშორისო ნორმებს და გათვალისწინებულია საშუალო ასაკის 70 კგ, მსუბუქი შრომით დაკავებული 31-50 წლის მამაკაცისთვის (იგივეა 60 კგ წონის ქალისთვის) და შეადგენს 2800 კკალ დღეში (ჯანდაცვის მსოფლიო ორგანიზაციის რეკომენდებული ნორმა შეადგენს 2450 კკალ). ეს მონაცემები მართალია პერიოდულად იცვლება ასაკის, წონის, გეოგრაფიული გარემოს და სხვა ფაქტორების გავლენით, მაგრამ არა არსებითად. კოღუაშვილის განცხადებით, ბოლო 25 წლის განმავლობაში საქართველოში უხეშად ირღვევა სასურსათო უსაფრთხოების პრინციპები, სურსათის მოხმარების ნორმები და აქედან გამომდინარე, უარესდება მოსახლეობის ჯანმრთელობის მდგომარეობაც. განსაკუთრებით დაბალია სასიცოცხლოდ აუცილებელი ცილოვანი საკვების მოხმარება (ხორცის მოხმარება შემცირებულია - 2,5-3-ჯერ, თევზის - 4-5-ჯერ, რძის პროდუქტების - 2-3-ჯერ), ხოლო პურისა და პურპროდუქტების მოხმარება 1,8-2,0-ჯერ მეტია ფიზიოლოგიურ ნორმასთან შედარებით. ამის გამოც საკვები რაციონის ენერგეტიკული ღირებულების თითქმის 61% პურპროდუქტებზე მოდის მაშინ, როდესაც განვითარებულ ქვეყნებში პურის წილი საკვებ რაციონში 12-15%-ს არ აღემატება. "2003 წელს ტფეწ-ს სოფლის მეურნეობის დაგეგმვის კომიტეტმა (აფზს), საქართველოს მოსახლეობის სურსათის მოხმარების მაჩვენებლები საგანგაშოდ ჩათვალა და საგანგებოდ აღნიშნა მდგომარეობის გამოსასწორების აუცილებლობის შესახებ", - ამბობს პაატა კორღუაშვილი. ხელისუფლებამაც არ დააყოვნა და 2003 წლის 8 მაისს შრომის, ჯანმრთელობისა და სოციალური დაცვის მინისტრის ბრძანებით დაამტკიცა ახალი "ნორმა", სადაც სურსათის კალორიულობა შეფასებულია 2300 კკალ-მდე. თუმცა ამ ნორმის მიხედვით კვების რაციონი უფრო გაუარესდა. ჩაითვლა, რომ დღეში საკმარისია 80 გრამი ხორცი, რომელიც 2,5-ჯერ ჩამორჩება საერთაშორისოდ აღიარებულ ნორმას (200 გრამი), რძისა და რძის პროდუქტების ნორმა შემცირდა 4,5-ჯერ 960 გრამიდან 215 გრამამდე, ბოსტნეულის განახევრდა 370 გრამიდან 182 გრამამდე, შაქარი შემცირდა 100 გრამიდან 55 გრამამდე. პურის მოხმარების ნორმა - 350 გრამიდან გაზრდილია 400 გრამამდე. ამრიგად, ფიზიოლოგიურ ნორმად ჩაითვალა მინიმალური საკვების ის რაოდენობა, რომლის მიღებასაც მოსახლეობა ისედაც ახერხებდა და მოხმარების მაჩვენებელიც ახალ "ნორმებს" დაუახლოვდა, ზოგიერთი პროდუქტისთვის გადააჭარბა კიდეც (რძე და რძის ნაწარმი). "ასე მარტივად "მოგვარდა" სასურსათო უსაფრთხოების დარღვევის საგანგაშო მდგომარეობა, ბიუჯეტიდან ხარჯების გაწევის და სათანადო ღონისძიებების გატარების გარეშე, და ამ ე.წ. "ნორმების" მიხედვით ჩვენი მოსახლეობის მიერ სურსათის მოხმარების ვიზუალური სურათი "არც ისე სავალალოდ" გამოჩნდა. სასურსათო კალათაში მნიშვნელოვნად შემცირდა ძვირადღირებული პროდუქციის ჩამონათვალი და გაიზარდა შედარებით იაფი პროდუქციის რიცხვი", - ამბობს პაატა კოღუაშვილი. "ბიზნეს-რეზონანსი": 2003 წლის შემდეგ აღნიშნული "ნორმის" გადახედვა დღის წესრიგში აღარ დამდგარა? პაატა კოღუაშვილი: სამწუხაროდ, ამ "ნორმის" გადახედვით და გამოსწორებით დღემდე არც ერთი მთავრობა არ დაინტერესებულა და სასურსათო კალათას და საარსებო მინიმუმს ასე ანგარიშობს. ზოგადად სასურველია სურსათის მოხმარების ნორმა იანგარიშებოდეს და იცვლებოდეს ზაფხულ-შემოდგომის და ზამთარ-გაზაფხულის პერიოდებისა და მთისა და ბარის რეგიონების მიხედვით. ეს "ახალი სასურსათო კალათა" 2016 წლის ივნისის მდგომარეობით 109.9 ლარის ღირებულების საარსებო მინიმუმს იძლევა, რაც მაინც მიუწვდომელია მოსახლეობის მნიშვნელოვანი ნაწილისთვის. "ბ.რ": ერთი ადამიანის სასურსათო კალათა თვეში რეალურად რამდენ ლარს მოიცავს? პ.კ: პრობლემის სპეციალური შესწავლით, რომელიც საყოველთაოდ აღიარებულ მეთოდიკას ეყრდნობა, დადგინდა, რომ საქართველოში საარსებოდ მიღებული მინიმალური ნორმის შესაბამისისა სურსათო კალათის რეალური ღირებულება 176,25 ლარია, რომელიც 38 პროცენტით აღემატება ოფიციალურად მიღებულ - 109.9 ლარს. საარსებო მინიმუმის გაანგარიშება "საქსტატის" მიერ ხორციელდება ე.წ. ნორმატიულ-სტატისტიკური მეთოდის საფუძველზე - მიჩნეულია, რომ სურსათის წილი ამ მაჩვენებელში უნდა შეადგენდეს 70 პროცენტს, რაც არასწორია, რადგან ადამიანს, როგორც გონიერ არსებას სხვა მოთხოვნილებებიც გააჩნია. საერთაშორისო ორგანიზაციების მიერ აღიარებულია, რომ ეს მაჩვენებელი საარსებო მინიმუმში 15-30% ფარგლებში უნდა მერყეობდეს, დანარჩენი 30 პროცენტით კი უნდა დაიფაროს ყველა სხვა ხარჯი, მათ შორის, არასასურსათო საქონლისა და მომსახურების ღირებულება. ამ გათვლებზე დაყრდნობით, რეალური საარსებო მინიმუმის ღირებულება - 251,75 (176,25%75,5) ლარია და იგი 1.6-ჯერ მეტი იქნება დადგენილ - 157.1 (109.9%47.2) ლარზე. სასურსათო და სამომხმარებლო ხარჯების გათანაბრების (0.5-0.5) შემთხვევაში კი, საარსებო მინიმუმის ღირებულება 352.5 (176.25%176.25) ლარს გაუტოლდება. მაგალითად, ეს მაჩვენებელი აზერბაიჯანში - 348 ლარია, სომხეთში - 230 ლარი, რუსეთში - 390 ლარი, ესტონეთში - 520 ევრო, სლოვენიაში - 830 ევრო, აშშ-ში 902,5 დოლარი, ნორვეგიაში - 2100 ევრო. კვება და გონებრივი განვითარება ის, რომ საქართველოში მოსახლეობა ცუდად იკვებები, რაც ჯანმრთელობასთან ერთად ახალგაზრდების გონებრივ განვითარებაზეც მოქმედებს, "ოქსფამის" კვლევებმაც დაადასტურა. ორგანიზაცია "ოქსფამმა" უკვე რამდენიმე წელია, ევროკავშირის მიერ დაფინანსებული სასურსათო უსაფრთხოების პროექტის განხორციელება დაიწყო, რომლისთვისაც მთავარია ეროვნული სასურსათო უსაფრთხოების სტრატეგიის შექმნა და მცირე ფერმერების მხარდაჭერა. ამ ყველაფრისთვის შესასწავლი იყო საქართველოს მოსახლეობის კვების ხარისხის დონე, ამიტომ ანალიზისა და კონსულტაციის ჯგუფის მიერ ჩატარდა კვების ეროვნული კვლევა, რომელსაც ნუტრიციის ექსპერტი თამარ მანჯავიძე ხელმძღვანელობდა. ცნობისთვის, ნუტრიცია ხარისხიანი საკვების დაბალანსებულად მიღების ჩვევაა, რაც თანამედროვე მსოფლიოს მთავარი გამოწვევაა. განსაკუთრებით მნიშვნელოვანია ახალი თაობის ნუტრიცია. თუ მათი ორგანიზმი სწორად არ გამოიკვება, შეფერხდება განვითარება, რაც მოზარდების გონებრივ შესაძლებლობებზე, ათვისების უნარსა და მათ მომავალზე იმოქმედებს. კვლევისას ოჯახების კვების შესწავლის გარდა, ცალ-ცალკე გაანალიზდა ოჯახის წევრების - ზრდასრული ადამიანებისა და 10-17 წლის მოზარდების კვების მრავალფეროვნების მდგომარეობა. აღმოჩნდა, რომ მოსახლეობის უდიდესი ნაწილი (სოფლად თუ ქალაქად) სრულფასოვნად ვერ იკვებება. პროდუქტის შეძენისას მათთვის ძირითადი კრიტერიუმი ხარისხი და ფასია. უმრავლესობა კითხულობს ეტიკეტს შესასყიდ პროდუქტზე, ინტერესდება ვარგისიანობის ვადით და ფასით. ხშირია ხორცის მიუღებლობის ფაქტი, ზოგიერთი ოჯახი ყველა სახის სურსათის ნაკლებობას მთელი წლის განმავლობაში განიცდის. როგორც უკვე აღვნიშნეთ, ყველაზე მძიმე თვეებად ასახელებენ თებერვალს, მარტსა და აპრილს. სურსათის დეფიციტის მთავარი მიზეზი ფინანსური ხელმიუწვდომლობაა. ყოველი მესამე გამოკითხული ოჯახი აცხადებს, რომ მათ არ აქვთ საკმარისი თანხა სურსათის საყიდლად. დადგინდა საქართველოში ყველაზე ხშირად მიირთმევენ შემდეგ კერძებს: შემწვარ კარტოფილს, ლობიოს, აჯაფსანდალს. ხორციანი კერძები გამოკითხულთათვის შედარებით იშვიათია. საგანგაშო სტატისტიკა გამოკითხული მოსახლეობის ნახევარი კვების "საშუალო მრავალფეროვნებით" ხასიათდება. დაბალი და საშუალო მრავალფეროვანი კვების მქონე ოჯახების უმეტესობა იღებს: მარცვლეულს, ზეთს და ბოსტნეულს. ბოსტნეულის მიღების მაღალი წილი შეიძლება იმ ფაქტით აიხსნას, რომ კვლევა ზაფხულში ჩატარდა, როცა ახალი ბოსტნეულის მოხმარება მაღალია. მაგრამ, მიუხედავად ზაფხულისა, გამოკითხული ოჯახებიდან ხილს მხოლოდ 46% იღებს; მიზეზი ეკონომიური ფაქტორია - ხორცი და ხილი ძვირია. ამ პროდუქტებს სისტემატურად მხოლოდ მაღალშემოსავლიანი ოჯახები მიირთმევენ. ასევე დაბალია რკინით მდიდარი პროდუქტებით ორგანიზმის გაძლიერება და ამის დეფიციტს განსაკუთრებით მარტოხელა პენსიონრების ოჯახები განიცდიან, ძალიან დაბალია რკინით მდიდარი პროდუქტების მოხმარება. განსაკუთრებით საგანგაშო არის ის, რომ 10-17 წლის ახალგაზრდები ნაკლებ ბოსტნეულს, ზეთს, რძეს და რძის პროდუქტებს იღებენ, ვიდრე სრულწლოვნები. გამოკითხული ბავშვების უმეტესობამ აღნიშნა, რომ კვირაში რამდენჯერმე ჭამენ ტკბილეულს და სვამენ გაზიან უალკოჰოლო სასმელებს. ქალების 50% (ვისაც 100-1000 ლარი აქვთ ყოველთვიური შემოსავალი) მოიხმარს 4 ჯგუფის საკვებს: მარცვლეულს, მცენარეულ და ცხოველურ ცხიმებს, ბოსტნეულს, რძესა და რძის პროდუქტებს მაშინ, როდესაც ოჯახის დანარჩენი წევრები მოიხმარენ 5 ჯგუფის საკვებს. მოკლედ, ყოველ მესამე ოჯახს არ აქვს საკმარისი თანხა სურსათის საყიდლად. ამ არც თუ სასიამოვნო და მძიმე სიტუაციის შესაცვლელად საჭიროა სურსათის უვნებლობისა და კვების ეროვნული პოლიტიკის, ქვეყნის სტრატეგიული გეგმის შემუშავება, რომელიც ყველა პასუხისმგებელი უწყების სერიოზულ მუშაობაზეა დაფუძნებული.
http://mediamonitoring.ge/mms/includes/image.php?id=3792490&name=26.07.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

ყველაზე მეტი უმუშევარი სომხეთსა და საქართველოშია
საქართველოში უმუშევრობის მაჩვენებელი არა მარტო რეგიონის, არამედ ყოფილი საბჭოთა კავშირის ქვეყნებსაც მნიშვნელოვნად აღემატება. ერთადერთი სომხეთია, სადაც უმუშევრობა, საქართველოსთან შედარებით, რამდენიმე პროცენტით მაღალია. თუ ჩვენთან ეს მაჩვენებელი 12%-ს შეადგენს, მეზობელ სომხეთში - 16,4%-ია. მესამე ადგილზე - 10,3%-ით თურქეთია, რეგიონის სხვა დანარჩენ ქვეყნებში კი უმუშევრობა ერთნიშნა მაჩვენებელზეა…
http://mediamonitoring.ge/mms/includes/image.php?id=3792515&name=26.07.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

რა ხდება ქეთევან წამებულის 71-ში?
სახალხო დამცველი თბილისში, ქეთევან წამებულის ქუჩაძე, ვეტერანთა დასახლებაში მომხდარ ფაქტს ეხმაურება და მთავრობას დროული მოქმედებისკენ მოუწოდებს. ვეტერანთა დასახლებაში საცხოვრებელ სახლში კედელი ჩამოინგრა, რომლის დროსაც ერთ-ერთმა ბინადარმა თავის არეში დაზიანებები მიიღო და ტვინის მსუბუქი შერყევით საავადმყოფოში გადაიყვანეს. ომბუდსმენის განცხადებით, აღნიშნულ დასახლებაში, სადაც 14 ოჯახი ცხოვრობს, ადამიანების სიცოცხლეს საფრთხე ემუქრება.
http://mediamonitoring.ge/mms/includes/image.php?id=3792512&name=26.07.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

